
A pɔgelee da are la a taŋ 
gɔnne zie sɛŋ, o vi zo nimie 
kaara la yelkpeɛn-faa 
kaŋa.  O Bidɔɔ da 
kpiire la. A ma da la 
Mareya, kyɛ o da are 
peɛle la a zie na ba 
naŋ da kpa Yezu 
dagaaraa kaŋ poɔ.



Wola ka a yɛlɛ ama zaa da 
e? Wola ka Yezu nyɔvo-soŋ 
ŋa tɔ na baare faa ŋaa? 
Wola ka Naaŋmene da na 

sage ka O Bidɔɔ na
kpa dagaaraa

zu te kpi a be?
Yezu da sãa la

yeli kaŋa kyaare
ne lɛ O naŋ da waa bee? 
Naaŋmene zagerɛɛ la bee? 



Ai! Naaŋmene da ba 
zagere. Yezu da ba e 
yelfaa zaa. Yezu da maŋ 
baŋ ka dɔɔ faare mine 
daŋ na ko O la. Wagere 
na gba Yezu na da e bilɛɛ, 
dɔɔnyaŋaa kaŋa naŋ da 
di Semieo da yeli ko la 
Mareya ka eŋ-you koŋ 
kyebe nandaare kaŋa. 



Yezu kobo bie naŋ da 
wa te tara, pɔgelee kaŋa 
da waɛ la a wa pore teraale kãa 
soŋ waare O gbɛɛ. “saana la libie,” 
a poturibo la da yeli.  “Toŋ soŋ la ka o toŋ,” Yezu 
la yeli. “O e la lɛ ko n uumu.” Boŋ yelbi saama la! 



A ŋaa puoriŋ, Gyuda, a Yezu 
potuuro pie ne bayi kaŋa, da 
sage na koɔre la Yezu ko a 
naa kpambeɛ salembie 
lezare ne pie (30).



A Gyawɛ deme faabo gbɛ bogiriŋ, 
Yezu da laŋ ne la O poturibo di O 
bondi-baaraa. O da yeli la yeleɛlɛ 
mine ko ba kyaare Naaŋmene 
ane O noɔre O naŋ eŋ ko O 
nɔnema. A lɛ Yezu da ko ba la 
boroboro ane dãa ŋmanlee ka ba 

poŋ. A ama la da na leɛteɛre ba 
ka Yezu eŋɛ ane O zẽe

da terɛɛ la a na
wane yelbebe

suuri di teroo. 



A lɛ Yezu da yeli ko la O zɔmenne ka ba na koɔre O la, 
ka kyɛ ba na zo la. “N koŋ zo,” Peeta la yeli. “Sɛre a 
nɔdaa naŋ na koŋ, fo na yi la N puori gbɛre bota,” Yezu 
la da yeli.



A daare 
tensogeposentaa, Yezu 
da gaa ka O puori 
Gasemane dabɔge poɔ. 
A O potuuro na naŋ da 
be O zie da gbiree la. 
“Oo N saa,” Yezu la da 
puori, “... Vɛŋ ka a 
ŋmanlee ŋa yi N zie.  
Ka a daŋ ta waa, lɛ N 
naŋ boɔrɔ, kyɛ e lɛ Fo 
naŋ boɔrɔ.” 



Tantɔbaa lɛ Gyuda da kyɛŋ kpɛ ne la 
nengyamaa a dabɔge poɔ. Yezu da ba 
dɔɔ̃, kyɛ Peeta da ŋmaa la dɔɔ kaŋa 
toori.  Zomm lɛ, Yezu da tɔ la a dɔɔ 
toori kyɛ ka o nyɛ sammo. Yezu 
da baŋ ka O nyɔgebo da poɔ 
la Naaŋmene boɔboŋ. 



A nengyamaa da de la Yezu gaa ne a nakpoŋ yiri. Be, a 
Gyawɛ wederɛ da yeli ka Yezu seŋ ka O kpi. Yɛnyɛŋ lɛ, 

Peeta da are kɔge la a faabo vũu kyɛ da kaara.
Noba da kaa la Peeta kyɛ

yeli gbɛre bota, “Foo ne
Yezu da la!”  Peeta da ba

sage gbɛre bota, aŋa a
Yezu naŋ da yeli

ka o na e la.
Peeta gba da

kaaɛ la kyɛ pɔ.



A paretɛleŋ lɛ, nɔdaa 
da koŋee la. A da e ŋa 
Naaŋmene kɔkɔre la ko 
Peeta. Peeta naŋ wa 
leɛteɛre Yezu yelbie, O 
da yĩẽe la nimizeɛ zaa. 



Gyuda meŋ poɔ da ba la 
pɛle. O da baŋ ka Yezu 
ba e yelbebe bee yelfaa 
zaa. Gyuda da leɛ de la 
a salembie lezare ne pie 
na gaa ne, kyɛ a naa da 

ba tõɔ de a.



Gyuda da lɔɔ la a 
libie bare teŋɛ, kyɛ 
yi te kpɛ mare. 



A naa da de la Yezu gaa ne 
Pelaato zie, a romaan deme zu 
kaara. Ka a Pelaato da yeli “N ba 
nyɛ a dɔɔ ŋa yelsaanaa zaa.” Kyɛ 

a gyamaa da ŋmeɛrɛ la
kpɛle yele, “Kpa O

dagaraa zu! Kpa
O dagaraa zu!” 



A baaraa Pelaato da ire nuuri, kyɛ 
vɛŋ ka Yezu te kpi a dagaraa zu. A 
neŋkpeɛne da kyɔgɛɛ Yezu, a kyere 
nentaare waare O niŋeŋ, kyɛ feɛ 
O. Ba da la goore naŋ wogiri 
maale ne zupili a da kyɔge ba O zu 
poɔ.  Ba pãa da kpa O la daare 
dagaraa kaŋa zu ka O te kpi. 



Yezu da maŋ baŋ ka O na kpi a lɛ. O da la baŋ ka O 
kũu na wane la suuri di teroo ko yelbebe deme naŋ de O 
di. Ba da kpa la yelfa-erebɛ mine meŋ bayi peɛle Yezu. 

Kaŋa da sadeɛ Yezu – a gaa
tenvelaa. A kaŋa na

soba da ba poɔ.



Yezu naŋ da wa di ta aware 
mine, ka O yeli, “A baarɛɛ la,” 
kyɛ ŋmaa vooroŋ. O toma 
da baarɛɛ la. Zɔmenne 
da de O la ũu bogi/ya 
paalaa kaŋa poɔ. 



A Romaan deme neŋkeɛne 
pãa da pɔgɛɛ la kyɛ 
gu a yaa. Pampana 
neɛzaa koŋ la baŋ 
kpɛ be – bee 
yi be.



Ka a ŋaa da la a senselloŋ 
baaroo, Lɛ o naŋ da na taa 
en-yoɔre. Kyɛ Naaŋmene 
da e la yelseɛlee kaŋa. 
Yezu da ba kpi 
tegitegi lɛ!



A dapɛŋ poɔ bebi-danwẽɛ daare 
zinyaapaalaa, A Yezu poturibo 
mine nyɛ la ka a kuuri 
gelli yi a bogiŋ. Ba naŋ 
da te muuli a bogi 
poɔ, Yezu da ba 
la kyebe.



Pɔge kaŋa da are kɔge la a yaa, 
kpaara kono. Yezu da yi are la o 
zie! O da leɛ zo ne la popeɛloŋ 
wieuŋ zaa te yeli ko a poturibo 
mine. “YEZU LEƐ IREE 
LA!  YEZU LEƐ YI LA 
A KŨU POƆ WA!”



Tantɔbaa lɛ ka Yezu wa a O poturibo zie, O wuli 
ba la a O nuuri pimbi-nɔɛ A da e la yelmeŋɛ. 

YEZU DA LEƐ IREE LA! O da di la suuri ko 
Peeta ane o naŋ da yi O puori, kyɛ yeli ko a O 

poturibo ka ba yeli O yɛlɛ ko neɛzaa. O pãa da 
leɛ gaa la dapare, be O naŋ da yi wa.



A Esa danwẽɛ

Senselloŋ naŋ yi Naaŋmen yelbiri poᴐ, 
ŋmen-gane

O be la

Matienu 26-28, Luke 22-24, 
Gyɔɔn 13-21

“A fo yelbiri waabo terɛ la veeloŋ.”
Psalm 119:130



A Baaraa



A ŋmen-gan sensellɛ ama yele korᴐ te la lɛ 
Naaŋmen gandaa na naŋ iri te naŋ boᴐrᴐ ka te baŋ o.

Naaŋmen baŋ ka te e la yelfaare, o naŋ boᴐlᴐ yelbieri. Yelbieri 
dᴐgroŋ la kuu, kyɛ naaŋmen naŋ te yagazaa zuiŋ la so ka o de o 
bidᴐᴐyeni, Yeezu, ka o sigi wa kpi dagaara zu, ka ba dᴐgre o yɛ 

yelbebe zuiŋ. Yeezu paa da wa la teŋazu kyɛ leɛ do dapare. Ka fooŋ 
wa saga de Yeezu di a sᴐre o ka o di fo yelbebe suuri ko fo, o na di 
la!  O na wa kpeɛrɛ fo pampana, ka foo ne3 o laŋ kpeɛrɛ tegteglɛ.

Ka foo wa sage de ka a yelɛ ama e la yelmeŋa, yeli ŋaa ko naaŋmen:
Daana Yeezu, N sagedeɛ la ka fo e la Naaŋmen naŋ leɛ nensaala ana 
kpi te yelbebe eŋa, fo leɛ voorᴐ la pampana ŋa. Naŋ wa n zie a wa 
de n yelbebe suuri ko ma ka n tõᴐ̃ leɛ taa nyᴐ-vo paalaa, ka bebiri 

kaŋa ka n toᴐ be fo zie tegetegelɛ. Soŋ ma ka n sagera fo, 
a voorᴐ korᴐ fo aŋa fo bie.  Amen.

Kanne a ŋmen-gan kyɛ yeli yɛlɛ ne Naaŋmen 
bebirizaa! John 3:16

